
Sakliste 
 
Sak nr. Sakstittel  
25/040 Godkjenning av innkalling og saksliste 

 

25/041 Godkjenning av møteprotokoll 
 

25/042 Referatsaker 
 

25/043 Orienteringssaker 31.10.25 
 

25/044 Orienteringssaker frå leiar 31.10.25 
 

25/045 Orienteringssaker frå leiar av kommunedirektørnettverket 
31.10.25 

 

25/046 Undersøking og evaluering prøveperiode 
 

25/047 Fjordane interkommunalt politisk råd - møteplan 2026 
 

25/048 Fjordane interkommunalt politisk råd- Budsjett 2026 
 

25/049 Deltaking i Grønt landtransportprogram - observasjonsstatus 
 

25/050 Høyringssvar - utgreiing av det regionale flyrutetilbodet 
 

25/051 Drøfting - vidareføring av invest in Fjordane 

Arkiv: FE-033 

JournalpostID: 25/37906 

  

Saksbehandlar: 
Elisabeth Birkeland 
Hatlenes 

  Dato: 27.10.2025 

 
Saksframlegg 

  
 
 
Saksnr.  Utval Møtedato 
25/040 Fjordane interkommunalt politisk råd 31.10.2025 

 
 
Godkjenning av innkalling og saksliste 
 
 
 

Leiar si tilråding: 
Innkalling og sakliste vert godkjent. 

 
 

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/040 Vedtak: 
Leiar si tilråding: 
Innkalling og sakliste vert godkjent. 

Arkiv: FE-033 

JournalpostID: 25/35918 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/041 Fjordane interkommunalt politisk råd 31.10.2025 

 
 
Godkjenning av møteprotokoll 
 
 
 

Leiar si tilråding: 
Møteprotokollen frå sist møte vert godkjent. 

 
 

Vedlegg i saka: 
11.09.2025 Protokoll - Fjordane interkommunalt politisk råd - 

10.09.2025 
1789681 

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/041 Vedtak: 
Leiar si tilråding: 
Møteprotokollen frå sist møte vert godkjent. 

Arkiv: FE-033 

JournalpostID: 25/37907 

  

Saksbehandlar: 
Elisabeth Birkeland 
Hatlenes 

  Dato: 27.10.2025 

 
Saksframlegg 

  
 
 
Saksnr.  Utval Møtedato 
25/042 Fjordane interkommunalt politisk råd 31.10.2025 

 
 
Referatsaker 
 
 
 

Leiar si tilråding: 
Refererte saker vert tekne til vitande slik dei ligg føre. 

 
 
Underliggende saker: 
1, E39 Storehaugen-Førde må startast opp no 
 
 
2, Region Fjordane ber Statsråden sikre finansiering til helseforetaka 
 
 
3, Region Fjordane ber om at Stad skipstunnel blir fulgt opp 
 
 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/042 Vedtak: 
Leiar si tilråding: 
Refererte saker vert tekne til vitande slik dei ligg føre. 

Sekreteriatet og leiar får fullmakt til å følgje opp saker som er knytt til uttalene som regionrådet har 
vedteke.  

Arkiv: FE-033 

JournalpostID: 25/35919 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/043 Fjordane interkommunalt politisk råd 31.10.2025 

 
 
Orienteringssaker 31.10.25 
 

 

1. Dialogmøte med stortingsrepresentantane om saker som er viktige for Region Fjordane.  
 
 

 
Leiar sitt framlegg til vedtak: 
Regionrådet tek orienteringssakene til vitande. 
 
 

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/043 Vedtak: 
Leiar sitt framlegg til vedtak: 
Regionrådet tek orienteringssakene til vitande. 

Arkiv: FE-033 

JournalpostID: 25/35926 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/044 Fjordane interkommunalt politisk råd 31.10.2025 

 
 
Orienteringssaker frå leiar 31.10.25 
 
 

 

1. Høyring om forslag til forbod om nedbygging av myr.  
2. Rådsmøte 3. desember – endre frå digitalt til fysisk møte 

 
 
 

 
Leiar sitt framlegg til vedtak: 
Rådet tek orienteringane til vitande. 
 
 

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/044 Vedtak: 
Leiar sitt framlegg til vedtak: 
Rådet tek orienteringane til vitande med desse merknadane. 
 

1. Regionrådet sender ei fråsegn til høyringa om forbod mot nedbygging av myr innan fristen 1. 
november.  

2. Møtet den 3. desember vert endra frå digitalt til fysisk møte i Førde kl. 10.30-15.00 

Arkiv: FE-033 

JournalpostID: 25/35925 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/045 Fjordane interkommunalt politisk råd 31.10.2025 

 
 
Orienteringssaker frå leiar av kommunedirektørnettverket 31.10.25 
 
Bakgrunn for saka: 
 

Førebels ingen innmelde saker 
 
 

 
Leiar sitt framlegg til vedtak: 
Rådet tek orienteringane til vitande.  
 

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/045 Vedtak: 
Leiar sitt framlegg til vedtak: 
Rådet tek orienteringane til vitande.  

Arkiv: FE-033 

JournalpostID: 25/35929 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/046 Fjordane interkommunalt politisk råd 31.10.2025 

 
 
Undersøking og evaluering prøveperiode 
 
Bakgrunn for saka: 
Evaluering og vidareføring av Fjordane interkommunalt politisk råd (FIPR) 

I rådsmøtet den 10. september 2025 drøfta Fjordane interkommunalt politisk råd (FIPR) ei evaluering 
av rådet etter tre års prøveperiode. Rådet slutta seg til at evalueringa skulle danne grunnlag for 
vidare arbeid med framtidig organisering og innretning av samarbeidet. 

Denne saka er ei oppfølgjing av evalueringa og vert no lagt fram for regionrådet til vidare drøfting og 
konklusjon. Dersom regionrådet ønskjer å halde fram med eit interkommunalt politisk råd, med dei 
føresetnadene og endringane som kjem fram i evalueringa, vert saka sendt vidare til dei 11 
medlemskommunane for formell handsaming og omdanning frå prøveperiode til fast samarbeid. 

Samtidig vert det lagt fram eit framlegg til ny samarbeidsavtale som tek omsyn til dei justeringane ein 
ønskjer å gjennomføre i organisering og innretning av rådet. Saka er ikkje drøfta i arbeidsutval og 
kommunedirektørutval.  

 
Leiar sitt framlegg til vedtak: 

1. Rådet tek evalueringa til vitande. 
2. Rådet konkluderer at samarbeidet skal vidareførast som fast ordning etter prøveperioden. 
3. Rådet drøftar den reviderte samarbeidsavtalen og den vert justert i tråd med drøftingane 
4. Rådet tilrår at saka vert sendt til dei 11 medlemskommunane for formell handsaming og 

godkjenning. 
5. Når alle medlemskommunane har fatta vedtak, vert rådet formelt omdanna frå 

prøveperiode til fast interkommunalt politisk råd i samsvar med ny samarbeidsavtale. 

 
Vedlegg i saka: 
27.10.2025 Redigert samarbeidsavtale 22. oktober 2025 1797687 

 
Fjordane interkommunalt politisk råd 31.10.2025: 
 
Handsaming: 

Drøfting:  
· Arbeidsuttvalet si oppgåve er å legge til rette og bidra saker til regionrådet.  
· Forslag om at AU er 3 stk som representerer dei 3 tidlegare regionråda.  
· Ser behov for å auke sekreteriatsressursane  

 
FIPR- 25/046 Vedtak: 
Leiar sitt framlegg til vedtak: 

1. Rådet tek evalueringa til vitande. 
2. Rådet konkluderer at samarbeidet skal vidareførast som fast ordning etter prøveperioden. 
3. Rådet drøftar den reviderte samarbeidsavtalen og den vert justert i tråd med drøftingane 
4. Rådet tilrår at saka vert sendt til dei 11 medlemskommunane for formell handsaming og 

godkjenning. 
5. Når alle medlemskommunane har fatta vedtak, vert rådet formelt omdanna frå 

prøveperiode til fast interkommunalt politisk råd i samsvar med ny samarbeidsavtale. 

 
Saksopplysningar: 

Kort historikk: Fjordane interkommunalt politisk råd (FIPR) vart etablert i 2021 som eit treårig 
prøveprosjekt etter vedtak i medlemskommunane. Målet var å samle kommunane i Fjordane i eit 
felles politisk organ med større tyngde og strategisk påverknadskraft i Vestland fylke og nasjonalt. 

Før etableringa av FIPR hadde kommunane tre regionråd etter den tidlegare kommunelova § 27: 
Nordfjordrådet, HAFS regionråd og SIS regionråd. Desse fungerte både som politiske 
samarbeidsorgan og som arenaer for tenestesamarbeid og felles prosjekt. SIS-rådet vart lagt ned då 
fire av fem medlemskommunar slo seg saman til éi kommune. Både HAFS og Nordfjordrådet hadde 
velfungerande samarbeid og fekk gjennomført mange felles utviklingsprosjekt. 

I det nye regionrådet, Fjordane IPR, er hovudfokuset politisk samarbeid og strategiske spørsmål. 
Eventuelle framtidige tenestesamarbeid må organiserast i andre former enn gjennom det 
interkommunale politiske rådet, i tråd med kommunelova. 

Rådet vart konstituert i mars 2022 og har vore i ordinær drift frå 1. januar 2023. Høyanger kommune 
kom med som medlem frå 2023, slik at rådet i dag omfattar 11 kommunar. Stad kommune er 
vertskommune for samarbeidet. 

Samarbeidsavtalen legg til grunn rammer og føremål for samarbeidet i Fjordane IPR. Avtalen vart 
vedteken i mars 2022, og etter at Høyanger kommune vart medlem, vart det gjort mindre justeringar 
i mars 2024. Til denne saka ligg eit utkast til ny samarbeidsavtale som det er naturleg at rådet drøftar 
innhaldet i. Avtalen bør vere klar før saka blir sendt ut til handsaming i kommunane. I punktet som 
gjeld kommunedirektørane bør ein vurdere å gje dei mynde til å gjere naudsynte justeringar, slik at 
avtaleteksten blir i tråd med prosess og drøftingar som følgjer av evalueringa 

I rådsmøtet 10. september 2025 drøfta rådet ei samla evaluering av prøveperioden, og slutta seg til 
at resultatet skulle danne grunnlag for vidare arbeid med framtidig organisering og ny 
samarbeidsavtale. 

 

Resultat av evalueringsundersøkinga  

Etter tre års drift har regionrådet gjennomført ei evaluering for å vurdere korleis Fjordane IPR har 
fungert som politisk samarbeidsarena og strategisk aktør. Evalueringa tek utgangspunkt i 
samarbeidsavtalen, og vurderer i kva grad rådet har oppfylt intensjonen med etableringa og korleis 
samarbeidsforma har fungert i praksis. Arbeidet byggjer på drøftingar i arbeidsutvalet og 
kommunedirektørnettverket, samt ei skriftleg undersøking sendt til medlemskommunane hausten 
2025. 

Nedanfor følgjer eit samandrag av resultata frå evalueringa. Der ein har delt evalueringa inn i  

· Samarbeidsavtalen- formål og saker  
· Samarbeidsavtalen – organisering av samarbeidet 
· Samarbeidsavtalen- årskonferansen 
· Vurdering og vegen vidare  

 

1. Samarbeidsavtalen - formål og saker 

Evalueringa viser at Fjordane IPR i stor grad har oppfylt formålet slik det er formulert i 
samarbeidsavtalen. Rådet har etablert seg som ein tydeleg politisk samarbeidsarena, og vert 
oppfatta som ein samla stemme for kommunane i Fjordane. Kommunane meiner at rådet fungerer 
godt som talerøyr og pådrivar i regionale og nasjonale spørsmål, og at felles høyringsuttalar og 
samordna politiske initiativ har gir større gjennomslag. 

Samstundes viser undersøkinga at kommunane ønskjer å vidareutvikle samarbeidet. Framover bør 
FIPR prioritere arbeid med saker som har tydeleg felles nytteverdi for kommunane. Dette gjeld 
særleg område som samferdsel, rekruttering, bustad- og arealpolitikk, kompetanse og 
næringsutvikling. Desse tema heng tett saman med utfordringar knytt til folketalsutvikling, tilgang på 
arbeidskraft og behovet for berekraftige lokalsamfunn i regionen. 

Fleire peikar òg på at rådet bør halde fram med å konsentrere seg om større statlege og 
fylkeskommunale spørsmål, der kommunane i fellesskap kan påverke rammevilkåra for regional 
utvikling. Samtidig blir det peikt på at dersom ein skal lukkast med å utvide arbeidsområdet, må ein 
òg sjå på ressursgrunnlaget og eventuelt samarbeide tettare med aktørar. 

Samla viser resultata at FIPR har funne si rolle som politisk talerøyr, men at det er ønskje om eit 
sterkare strategisk fokus på samferdsel, rekruttering og arealpolitikk, i tillegg til vidareføring av 
arbeidet med kraft. 

 

2. Samarbeidsavtalen - organisering av samarbeidet 

Evalueringa viser at Fjordane interkommunalt politisk råd (FIPR) i hovudsak har etablert ein 
velfungerande organisasjonsstruktur, men med fleire punkt der ein bør gjere justeringar for å styrke 
samspel, forankring og kapasitet. 

Rådsstruktur og representasjon 

Det er brei semje om at ordninga med lik samansetjing i representantskap og råd fungerer godt. 92 
prosent meiner dette er ei god løysing, og ordninga sikrar både oversiktleg struktur og likeverdig 
representasjon mellom kommunane. Rådet vert opplevd som eit tydeleg politisk samarbeidsorgan, 
og leiarmodellen med toårig funksjonstid får klar støtte frå medlemmane 

Arbeidsutvalet 

Evalueringa viser delte oppfatningar av arbeidsutvalet si rolle og samansetjing. 58 prosent meiner 

dagens ordning ikkje fungerer tilfredsstillande. Arbeidsutvalet vert oppfatta som eit nyttig og 
nødvendig organ for framdrift og koordinering, men fleire peikar på at det kan skape avstand til dei 
kommunane som ikkje er representerte. 

Når berre fem av elleve kommunar deltek, opplever somme at dei står utanfor prosessane fram mot 
rådsmøta. Fleire meiner difor at arbeidsutvalet bør gjerast mindre, til dømes bestå av leiar og 
nestleiar saman med sekretariatet, eller ein mindre rotasjonsbasert gruppe, for å redusere avstanden 
og sikre betre eigarskap til sakene. Andre foreslår geografisk rotasjon eller rullering for å få breiare 
deltaking over tid. 

Det vert òg peika på behov for ei tydelegare arbeidsform med årshjul, plan for sakshandsaming 
mellom møta og klar rollefordeling mot sekretariatet og kommunedirektørutvalet. Eit meir strategisk 
fokus i møta, og færre, men meir prioriterte tema, vert trekt fram som eit viktig forbetringspunkt 

Kommunedirektørutvalet 

Kommunedirektørutvalet spelar ei viktig rolle i å sikre fagleg kvalitet i sakene som kjem til rådsmøta, 
men evalueringa viser eit behov for tydlegare rolleavklaring. Om lag halvparten meiner ordninga 
fungerer godt, medan resten meiner ho fungerer dårleg eller berre delvis. 

Det vert peika på at saksførebuinga i dag er for sterkt administrativt prega, og at sakene bør utviklast 
i tettare samspel med arbeidsutvalet og politisk leiing. Fleire meiner òg at sekretariatet i praksis står 
for mykje av saksførebuinga, og at rolla mellom desse tre aktørane – arbeidsutval, 
kommunedirektørutval og sekretariat – bør klargjerast. 

I evalueringa var ein del av undersøkinga knytt til kommunedirektørane si tilbakemelding knytt til 
kommunedirektørutvalet. Den viser tydeleg at kommunedirektørutvalet i dagens form ikkje fungerer 
etter intensjonen. Alle kommunedirektørane peikar på at ordninga i praksis fungerer dårleg, sjølv om 
dei ser verdien av eit slikt forum. 

Hovudpunkt frå svara: 

· Mandatet er for uklart, og det manglar felles forståing for kva saker som skal handsamast i 
utvalet, og kva rolle utvalet faktisk har. 

· Utvalet blir ikkje opplevd som godt integrert i det politiske arbeidet, og fleire meiner at 
samhandlinga mellom politikk, administrasjon og sekretariat må styrkast. 

· Det blir uttrykt behov for strategisk retning og betre struktur, slik at utvalet kan bidra til 
felles innsats i spørsmål som har regional verdi. 

Samstundes ser kommunedirektørane potensial for at eit slikt forum kan vere nyttig for 
erfaringsdeling, læring og koordinering mellom kommunane – dersom organiseringa og føremålet 
blir tydelegare. 

Kommunedirektørutvalet bør vidareførast, men med eit revidert mandat og justert struktur.  Utvalet 
må finne ei form som legg til rette for å nå formålet med organisering og samaheng. I tillegg må ein 
sjå dette i samanheng med dei etablerte fagnettverka og kva for funksjon og samanheng det skal ha. 
Dette må kommunedirektørar følgje opp i sine møter.  

Sekretariatet 

Sekretariatet får dei klart mest positive vurderingane i evalueringa. 83 prosent meiner arbeidet 
fungerer svært godt, og dei resterande 17 prosent meiner det fungerer godt. Rolla vert opplevd som 
profesjonell, effektiv og samlande for regionrådet. 

Likevel meiner eit fleirtal av respondentane at stillinga på 50 prosent ikkje står i forhold til 
oppgåvemengda, og fleire foreslår å auke ressursen til 100 prosent stilling. Ei slik utviding vert sett på 
som nødvendig dersom ein ønskjer å vidareutvikle rådet og følgje opp dei strategiske og politiske 
initiativa på ein meir systematisk måte. 

Oppsummering av tilbakemeldingane om organisering 

Evalueringa viser at Fjordane IPR har fått på plass ein struktur som i hovudsak fungerer godt, men der 
det er rom for forbetring. Rådet vert oppfatta som samlande og tydeleg, og sekretariatet får svært 
gode vurderingar. Samtidig etterlyser fleire tydelegare roller og betre samspel mellom dei ulike 
organa: 

· Arbeidsutvalet bør bli meir strategisk, gjerne mindre i omfang, for å sikre breiare forankring 
og færre som står utanfor. 

· Kommunedirektørutvalet har styrke fagleg, men må samhandle tettare med politikk og 
sekretariat for å sikre politisk eigarskap til sakene. 

· Sekretariatet fungerer svært godt, men fleire meiner ressursen bør aukast for å møte 
aktivitetsnivået. 

Samla sett er organiseringa velfungerande, men med potensial for justeringar som kan styrke både 
effektivitet, eigarskap og samhandling i åra framover. 

 

3. Samarbeidsavtalen - årskonferansen 

Evalueringa viser at årskonferansen vert oppfatta som ein svært viktig og vellukka del av samarbeidet 
i Fjordane IPR. Over 90 prosent meiner at konferansen har fungert godt eller svært godt, og at ho har 
bidrege til å styrke samhaldet mellom kommunane og forankringa av det regionale samarbeidet. 

Formen med «lunsj til lunsj» får brei støtte, men nokre foreslår at ein i enkelte år kan veksle med éin 
dags konferanse. Det vert òg peikt på at konferansen bør vidareutviklast for å gi endå meir politisk og 
strategisk verdi – til dømes ved å: 

· konsentrere seg om nokre få, viktige tema som gir føringar for vidare arbeid, 
· sikre betre oppfølging av diskusjonane inn i rådsmøta, 
· legge til rette for meir aktive og involverande arbeidsformer. 

Fleire framhevar at konferansen har skapt ei felles forståing og stoltheit over samarbeidet, og bør 
vidareførast som ein sentral arena for politisk dialog og felles retning i regionen. 

 

Vurdering  

Evalueringa viser at Fjordane interkommunalt politisk råd har etablert ein velfungerande struktur 
som gir eit solid fundament for politisk samarbeid i regionen. Kommunane står samla om at rådet bør 
haldast fram — 100 % av respondentane støttar vidareføring. Evalueringa stadfestar at rådet har 
kome godt i gang med å vere ein samlande og tydeleg aktør. 

Samtidig peikar fleire innspel på eit uforløyst potensial — særleg når det gjeld å definere ein klarare 
politisk rolle og utnytte rådet som aktiv interesseaktør mot fylkeskommunen og staten. Det er 
naudsynt å ruste seg for framtida gjennom å styrkje arbeidsform, rolleavklaring og ressursbruk: 

· Arbeidsutvalet bør ha eit endå sterkare strategisk fokus, med breiare eigarskap slik at fleire 
kommunar blir aktivt involverte. 

· Sekretariatet har vist seg som ein viktig og effektiv støttespelar — men for å møte nye 
ambisjonar og vidare utvikling bør kapasiteten vurderast å auke opp. 

Ei slik evaluering viser at vi er på rett kurs, men at vi òg må vere dynamiske — justere det som ikkje 
fungerer og vidareutvikle samarbeidet i tråd med tida vi lever i. Målet må vere å bygge eit samarbeid 
som er effektivt, relevant og lønsamt for kommunane, for regionen og for innbyggjarane. 

Arkiv: FE-033 

JournalpostID: 25/36944 

  

Saksbehandlar: 
Elisabeth Birkeland 
Hatlenes 

  Dato: 20.10.2025 

 
Saksframlegg 

  
 
 
Saksnr.  Utval Møtedato 
25/047 Fjordane interkommunalt politisk råd 31.10.2025 

 
 
Fjordane interkommunalt politisk råd - møteplan 2026 
 
Bakgrunn for saka: 
Regionrådet skal vedta ein møteplan for Fjordane interkommunalt politisk råd som gjeld for 2026. 

 
Leiar sitt framlegg til vedtak: 
 

1. Rådet vedtek møteplanen slik den er lagt fram.  
 
 

 
Fjordane interkommunalt politisk råd 31.10.2025: 
 
Handsaming: 
Innspel:  
Nokre møtekollisjonar. Formannskapskonferansen vert endra til ein dagskonferanse den 4. mars.  
 
FIPR- 25/047 Vedtak: 
Leiar sitt framlegg til vedtak: 
 

1. Rådet vedtek at møteplanen vert lagt fram på nytt i neste møte.  
 

 
Saksopplysningar: 
Saka er sendt ut til arbeidsutvalet for innspel og datoane og tek omsyn til fylkeskommunen sine 
politiske møter . I årshjulet er det lagt opp til åtte rådsmøte og ein formannskapskonferanse. 
Hovudsakleg legg ein møta til Førde eller digitalt, i tillegg vert det lagt til rette for ei samling for å 
gjere seg kjend med ei kommune. I 2024 var denne samlinga i Solund og 2025 i Høyanger. I 2026 er 
det forslag om Stad kommune.  

I 2026 er det lagt opp til to ekstra møter, dette for å imøtekomme nokre av tilbakemeldingane. Det 

er ikkje eit mål i seg sjølv å gjennomføre flest mogleg rådsmøte, dersom ein ikkje har saker eller har 
saker som kan vente vil det vere naturleg av å avlyse nokre av møta.   

Rådsmøta har fram til no hatt ein del orienteringar som tek mykje av tida, desse orienteringane kan 
vi løyse gjennom å arrangere digitale miniseminar slik at ein kan nytte rådsmøta til meir strategisk 
arbeid, jamfør tilbakemeldingar frå evalueringsundersøkinga.  

I forkant av rådsmøta er det lagt opp til møte både i kommunedirektørnettverk og arbeidsutval som 
grunnlag for utarbeiding av sakene som skal til rådsmøte. Desse møtepunkta er ikkje lagt inn som ein 
del av saksgrunnlaget. Dei vil organisere sine møter slik ein ønskjer det.  

 

 

 
Forslag til møteplan i 2026  

· Rådsmøte 1: 6. februar (Førde/digitalt)  
· Formannskapskonferansen: 3.-4. mars  
· Rådsmøte 2: 8. april (Førde)  
· Rådsmøte 3: 8. mai (digitalt)  
· Rådsmøte 4: 23. juni (Førde) 
· Rådsmøte 5: 31. august (digitalt)  
· Rådsmøte 6: 15.-16. okt (Stad kommune) 
· Rådsmøte 7: 20. nov (digitalt) 
· Rådsmøte 8: 11. des (Førde) 

Arkiv: FE-10 

JournalpostID: 25/35927 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/048 Fjordane interkommunalt politisk råd 31.10.2025 

 
 
Fjordane interkommunalt politisk råd- Budsjett 2026 
 
Bakgrunn for saka: 
Budsjett for 2026 skal vedtakast som representantskapssak og vert lagt fram etter at det er drøfta i 
arbeidsutvalet, kommunedirektørutvalet og sak i rådsmøte. Representantskapet gjorde i budsjettsak 
25/007 framlegg om at ein rår til å auke det kommunale bidrag til 100.000 kr pr kommune.  

I framlagt sak rår ein rådsmøtet om å avvente auke.  

 
Leiar sitt framlegg til vedtak: 

1. Rådet vedtek budsjettet for 2026 slik det er lagt fram.  

 
Fjordane interkommunalt politisk råd 31.10.2025: 
 
Handsaming: 
 
 
FIPR- 25/048 Vedtak: 
Leiar sitt framlegg til vedtak: 

1. Rådet vedtek budsjettet for 2026 slik det er lagt fram.  

 
Saksopplysningar: 
Budsjett for 2026 er eit forenkla budsjett som tek omsyn til aktivitetane som ein planlegg i 2026. Den 
totale budsjettramma er lågare i 2026 med om lag 500.000 som er knytt til stillingsprosent. I staden 
for å auke opp stillingsressursen held ein fram med 50% i 2026.   

Det er tidleg å sei korleis resultatet for rekneskapsåret 2025 vil ende. I tabellen nedanfor vert det lagt 
fram ei oversikt over utgifter og inntekter som ligg til Region Fjordane.  Budsjettet for 2025 planla ein 
å bruke 345.000 kr av fondskonto for å finansiere ei 100 % stilling. Slik det går fram i rekneskapen vil 
det vere eit overskot på om lag 580.000 kr som førast til disposisjonsfondet.  

Det frie disposisjonsfondet 6170 til Fjordane IPR har i dag 529.000 kr disponibelt og ved årsslutt 
overførast overskotet til denne kontoen. I 2024 opparbeidde regionrådet ein buffer knytt til 
overføringar frå kystrådet og tidlegare overskot. Den frie fondskontoen vil vere godt over 1.000.000 
ved årsskifte.  

I tillegg er det avsett prosjektskjønnsmidlar som er knytt til to prosjekt som regionrådet har fått av 
statsforvaltar. Dette gjeld prosjektsøknad om Reiseliv 250.000 kr og forstudie brann og redning 
500.000 kr. 

Fondsmidlar pr. okt 2025 Sum 
Fondskonto 6170  529.324 
Prosjektmidlar frå Statsforvaltar  700.000 

Under viser ei førebels oversikt, merk at lønsutgifter er lagt inn for heile året. Det er særleg ein post 
som har auka som er knytt til profilering og utforming av heimeside. I samband med 
formannskapskonferansen vart det søkt om OU-midlar som vi fekk innvilga frå KS.  

 

 
Vurdering: 

Den økonomiske situasjonen i regionrådet er god og drifta er i tråd med det som er vedteke. 
Fondsoppsparingane frå tidlegare overskot gjev rom for satsingar dersom ein ønskjer det.  

Arkiv: FE-033 

JournalpostID: 25/35915 

  

Saksbehandlar: 
Elisabeth Birkeland 
Hatlenes 

  Dato: 07.10.2025 

 
Saksframlegg 

  
 
 
Saksnr.  Utval Møtedato 
25/049 Fjordane interkommunalt politisk råd 31.10.2025 

 
 
Deltaking i Grønt landtransportprogram - observasjonsstatus 
 
Bakgrunn for saka: 
I rådsmøte den 10. september fekk medlemmane ei orientering om Grønt Landtransportprogram av 
Bjørn Kjørmo. Regionrådet skal ta stilling til om Region Fjordane skal teikne observatørstatus i Grønt 
landtransportprogram (GLP), eit nasjonalt offentleg–privat samarbeid for å fremje grøn omstilling i 
transportsektoren. 

Som observatør får regionen høve til å delta i partnarmøte, pilotprosjekt og andre faglege aktivitetar, 
og bidra til utvikling av nasjonal politikk og rammevilkår for låg- og nullutsleppstransport. Saka 
omfattar også val av politisk representant og vararepresentant til programmet, samt avklaring av 
administrativ kontaktperson som skal følgje opp samarbeidet. 

Følgjande dokument ligg ved saka: Vedtekter for GLP, Samarbeidsavtale og prosjektplan 25-26 
 
 

 
Leiar sitt framlegg til vedtak: 

1. Regionrådet sluttar seg til at regionen teiknar observatørstatus i Grønt 
landtransportprogram (GLP). 

2. Administrasjonen får fullmakt til å inngå samarbeidsavtale med GLP og følgje opp 
deltakinga i tråd med programmet sine formål. 

3. Regionrådet peikar ut ein politisk representant og ein vararepresentant som skal delta i 
GLP på vegner av regionen. 

 
Vedlegg i saka: 
07.10.2025 Samarbeidsavtale offentlige virksomheter - Grønt 

landtransportprogram 
1793973 

07.10.2025 Prosjektplan GLP 2025-2026 1793974 
07.10.2025 Vedtekter GLP 1793975 

Fjordane interkommunalt politisk råd 31.10.2025: 
 
Handsaming: 
 
 
FIPR- 25/049 Vedtak: 
Leiar sitt framlegg til vedtak: 

1. Regionrådet sluttar seg til at regionen teiknar observatørstatus i Grønt 
landtransportprogram (GLP). 

2. Administrasjonen får fullmakt til å inngå samarbeidsavtale med GLP og følgje opp 
deltakinga i tråd med programmet sine formål. 

3. Regionrådet peikar ut ein politisk representant og ein vararepresentant som skal delta i 
GLP på vegner av regionen. 

 
Saksopplysningar: 
 

Om Grønt landtransportprogram (GLP) 

Grønt landtransportprogram (GLP) er eit nasjonalt, offentleg–privat samarbeid etablert i 2021 for å 
bidra til det grøne skiftet i den landbaserte transportsektoren. Programmet blir administrert av NHO, 
med støtte frå Klima- og miljødepartementet, og samlar aktørar frå heile verdikjeda – frå 
transportkjøparar og leverandørar til energiselskap, teknologiutviklarar og offentlege myndigheiter. 

GLP fungerer som ei felles plattform for samarbeid, kunnskapsdeling og utvikling av praktiske 
løysingar for å redusere klimagassutslepp frå næringstransport. 

Formålet med GLP er å stimulere til eit breitt teknologiskifte i transportsektoren og bidra til å 
realisere nasjonale klimamål. Programmet skal samle verdikjeda, utvikle verktøy, bidra til betre 
rammevilkår, motivere til grøne val og støtte verksemder til rask og kostnadseffektiv omstilling. 

GLP har seks hovudmål: 

1. Samle verdikjeda innan transport og energi til eit felles samarbeid. 
2. Dele kunnskap og analysar som reduserer risiko ved investering i ny teknologi. 
3. Utvikle verktøy og rettleiingar for grøn transportomstilling. 
4. Motivere til deltaking i pilotprosjekt og bruk av ny teknologi. 
5. Påverke rammevilkår og politikkutvikling som støttar utsleppsreduksjonar. 
6. Legge grunnlag for ny næringsutvikling og verdiskaping i overgangen til låg- og 

nullutsleppsløysingar. 

GLP inviterer offentlege myndigheiter, fylkeskommunar og regionråd til å delta i programmet med 
observasjonsstatus. Ordninga er forankra i programmet sine vedtekter og samarbeidsavtale for 
offentlege verksemder. 

Gjennom observasjonsstatus får offentlege aktørar høve til å delta i: 

· partnarmøte, faggrupper og seminar, 
· pilotprosjekt og kunnskapsutvikling, 

· dialog om rammevilkår og politikkutforming innan grøn transport, energi og infrastruktur. 

Observatørar blir ein del av samarbeidsnettverket mellom næringsliv, myndigheiter og 
verkemiddelapparat, og får tilgang til informasjon, studiar, rapportar og resultat frå programmet. 
Samtidig kan dei bidra med eigne erfaringar, behov og vurderingar inn i utviklinga av løysingar for 
grøn omstilling i transportsektoren. 

Deltaking som observatør inneber ingen økonomisk forplikting, men føreset at aktøren stiller ein 
kontaktperson og vararepresentant og tek del i faglege møtepunkt. Regionar som deltek, blir synlege 
gjennom GLP sine kanalar og kan nyttiggjere seg nasjonale nettverk for teknologi, infrastruktur og 
politikkutvikling. 
 

Relevans og betydning for Region Fjordane 

Transportsektoren står for ein stor del av klimautsleppa, samstundes som næringslivet er avhengig av 
effektive og føreseielege transportløysingar for å oppretthalde verdiskaping og konkurransekraft. 
Region Fjordane er ein sterk verdiskapingsregion, der ein stor del av godset går på veg. E39 fungerer 
som eit sentralt bindeledd langs kysten, og ei grøn omstilling av transportsektoren er avgjerande for 
å sikre både berekraft og framtidig næringsutvikling. 

Gjennom deltaking i Grønt landtransportprogram (GLP) kan regionen bidra aktivt som tilretteleggjar 
og medspelar for det grøne skiftet, og nytte rolla som politisk og strategisk aktør i arbeidet med 
rammevilkår og samspel mellom kommunane. Regionrådet har særleg ei viktig rolle i 
politikkutforming, samordning og initiativ som fremjar grøn transport og infrastrukturutvikling. 

Det er allereie fleire prosjekt i regionen som gjer eit samarbeid med GLP aktuelt og relevant. I 
Sunnfjord er det opna biogassstasjon på Moskog, og i Gloppen er det eit prosjekt knytt til av 
biogassanlegg. Desse tiltaka er døme på at regionen er i ferd med å ta posisjon i utviklinga av låg- og 
nullutsleppsløysingar. Gjennom GLP kan Region Fjordane bidra til å knyte desse initiativa til nasjonale 
satsingar og styrkje samarbeidet mellom næringsliv, kommunar og statlege verkemiddelaktørar. 

Vurdering 

Ein vurdere det slik at regionrådet bør slutte seg til at regionen teiknar observatørstatus i Grønt 
landtransportprogram (GLP). Gjennom deltakinga ønskjer regionen å bidra til utvikling av grøn 
transportpolitikk, samordning av kommunale tiltak og samarbeid med næringslivet om låg- og 
nullutsleppsløysingar. 

Administrasjonen får fullmakt til å inngå samarbeidsavtale med GLP og følgje opp deltakinga. Ein bør 
drøfte kven som skal representere Region Fjordane i programmet, administrasjonen er 
kontaktperson for det faglege samarbeidet, og politisk representant deltek på møte og arenaer av 
strategisk karakter. Regionrådet peikar ut ein fast representant og ein vararepresentant som deltakar 
i programmet. Den eller dei som deltek, skal halde regionrådet orientert om arbeidet i GLP og 
aktuelle saker av regional interesse 

Arkiv: FA-N41 

JournalpostID: 25/37805 

  

Saksbehandlar: 
Elisabeth Birkeland 
Hatlenes 

  Dato: 26.10.2025 

 
Saksframlegg 

  
 
 
Saksnr.  Utval Møtedato 
25/050 Fjordane interkommunalt politisk råd 31.10.2025 

 
 
Høyringssvar - utgreiing av det regionale flyrutetilbodet 
 
Bakgrunn for saka: 
Samferdselsdepartementet har sendt på høyring rapporten «Transportfagleg utgreiing for regionale 
ruteflygingar i Sør-Noreg frå 2027» (OE-rapport 2025-62). Rapporten er utarbeidd av Oslo Economics 
på oppdrag frå departementet, og vurderer korleis staten si ordning med kjøp av flyrutetenester 
(FOT-rutene) kan organiserast innanfor gjeldande budsjettrammer i den neste kontraktsperioden. 

Departementet ber om innspel til rapporten innan 19. desember 2025, og har invitert 
fylkeskommunane til å samle synspunkt frå kommunar, næringsliv og andre berørte partar. 

Region Fjordane har på bakgrunn av dette utarbeidd eit felles høyringssvar på vegner av dei elleve 
medlemskommunane. For vår region har saka særleg stor betydning, ettersom vi har tre lufthamner 
– Florø, Førde og Sandane – som saman utgjer eit funksjonelt flyplassnettverk for næringsliv, 
beredskap og offentlege tenester. 

Endringar i FOT-tilskot eller rutetilbod vil få store konsekvensar for verdiskaping, busetjing, mobilitet 
og samfunnstryggleik i heile regionen. 
 

 
Leiar sitt framlegg til vedtak: 
 

1. Regionrådet for Region Fjordane sluttar seg til det vedlagde høyringssvaret til 
Samferdselsdepartementet om framtidig organisering av regionale ruteflygingar i Sør-
Noreg frå 2027. Høyringssvaret blir sendt til Vestland fylkeskommune som del av regionen 
sitt samla innspel innan 3. november.  

 
Fjordane interkommunalt politisk råd 31.10.2025: 
 
Handsaming: 
Merknad:  

· Endre sentningsoppbygging i siste punkt slik at dei samsvarar med dei andre punkta.  

FIPR- 25/050 Vedtak: 
Leiar sitt framlegg til vedtak: 
 

1. Regionrådet for Region Fjordane sluttar seg til det vedlagde høyringssvaret til 
Samferdselsdepartementet om framtidig organisering av regionale ruteflygingar i Sør-
Noreg frå 2027. Høyringssvaret blir sendt til Vestland fylkeskommune som del av regionen 
sitt samla innspel innan 3. november.  

 
Saksopplysningar: 
Saka er drøfta i arbeidsutvalet og sekretariatet har utarbeidd eit høyringssvar som samsvarar med 
vertskommunane sine uttaler.  

 

Høyringssvar – utgreiing om det regionale flyrutetilbodet 

Region Fjordane, med elleve kommunar og tre lufthamner – Florø, Førde og Sandane – peikar på at 
desse utgjer eit samla og gjensidig avhengig transportnettverk for næringsliv, beredskap og 
offentlege tenester i heile regionen. Dei tre lufthamnene i Florø, Førde og Sandane utgjer eit samla, 
gjensidig avhengig transportnettverk som er avgjerande for samfunnsutviklinga i heile regionen. 
Forslag om å fjerne eller redusere FOT-tilskot til rutene vil få alvorlege konsekvensar for 
samfunnsfunksjonar, verdiskaping og busetjing. 

 

1. Beredskap og tryggleik 

Flyplassane i Florø, Førde og Sandane er kritisk infrastruktur for helse, redning og transport i ein 
region der vêr og topografi ofte gjer vegnettet sårbart. Dei er del av beredskapen til Helse Førde og 
nyttast til pasientreiser, ambulanseflygingar og transport av helsepersonell. Eit stabilt og føreseieleg 
flytilbod er nødvendig for redningsarbeid og forsyning ved kriser. Nattstasjonert fly på Førde bør 
difor vidareførast. 

 

2. Verdiskaping, samfunnsfunksjonar og regional rolle 

Regionen har eit sterkt næringsliv innan energi, maritim verksemd, havbruk, industri, teknologi og 
reiseliv. Flyplassane er avgjerande for rekruttering, kontakt med marknader og internasjonal 
konkurransekraft. Florø lufthamn er eit strategisk knutepunkt for offshoreverksemd og 
eksportbedrifter. Svekt flytilbod vil hemme utvikling, verdiskaping og busetjing. Førde er eit er 
vertskap for ei rekke regionale og statlege institusjonar.  

Dette funksjonane er avhengige av eit stabilt og godt flytilbod for å kunne fungere effektivt. 
Næringslivet i regionen blir stadig meir internasjonalt, og direkte flyruter til Oslo og Bergen er 
avgjerande for kontakt med kundar, samarbeidspartnarar og nasjonale myndigheiter. Ei svekking av 
flytilbodet vil svekke konkurransekrafta og utviklinga i regionen. Erfaringar viser at flytilbodet er 
avgjerande for å halde oppe busetjing og næringsaktivitet. Nedlegging av flyruter kan føre til flytting 
av regionale og statlege arbeidsplassar noko som svekker lokalsamfunn, arbeidsmarknad og 

busetting. 

 

3. Klima og teknologi 

Kortbanenettet i regionen er ideelt for testing og innfasing av nullutsleppsfly. Region Fjordane 
ønskjer å vere pilotregion for grøne ruter. Miljøambisjonar må brukast til å styrke, ikkje redusere, 
rutetilbodet. FOT-ordninga bør støtte overgangen til klimavennleg luftfart. 

 

4. Samfunnsøkonomi og nasjonale mål 

Reine økonomiske berekningar gir eit snevert grunnlag og ein må ha fleire mål. Staten har ansvar for 
å sikre likeverdige levekår, beredskap og regional utvikling. Flyplassane i Florø, Førde og Sandane må 
vurderast som del av nasjonal infrastruktur, ikkje som isolerte ruter.  Regionen har ikkje togtilbod, og 
alternative kollektive reisemåtar gir ikkje grunnlag for dagsreiser til hovudstaden eller dei største 
byane. Flyrutene er difor vårt kollektivtilbod. Nedbygging vil i praksis kutte livlina til regionen. 

 

5. Bebuarbevis og bebuarrabatt 

Region Fjordane meiner det ikkje er føremålstenleg å innføre bebuarrabatt/bebuarbevis då ein stor 
del av passasjerane reiser i nærings- og tenestesamanheng og ei slik ordning vil føre til auka 
maksprisar for andre reisande. 

 

6. Våre tilrådingar  

· Florø–Oslo: Minst tre rundturar dagleg + helg. Reduksjon er uakseptabelt. 
· Siste avgang Florø–Oslo ≥ kl. 18:00 for båt-korrespondanse nord/sør. 
· Florø–Bergen: Anten FOT-rute eller minimumskrav for frekvens og prisnivå. 
· Rutetilbodet ved Sandane vert vidareført slik som i dag.  
· Flyrute mellom Førde og Bergen må inn igjen på FOT-rutenettet 
· Nattstasjonert fly i Førde 
· Oppretthalde fem daglege avgangar og vurdere auka, i tråd med behovet i regionen. FOT -

ruta mellom Førde og Oslo blir vidareført i komande kontraktsperiode. 

 

Oppsummering 

Region Fjordane ber Vestland fylkeskommune ta desse synspunkta inn i si høyringsuttale. Florø, 
Førde og Sandane må behandlast som eit samla flyplassystem. FOT-ruter og kapasitet må 
oppretthaldast, og grøne satsingar og beredskap må vektleggjast framfor snevre økonomiske 
vurderingar. 

Arkiv:  

JournalpostID: 25/37806 

  

Saksbehandlar: 
Elisabeth Birkeland 
Hatlenes 

  Dato: 26.10.2025 

 
Saksframlegg 

  
 
 
Saksnr.  Utval Møtedato 
25/051 Fjordane interkommunalt politisk råd 31.10.2025 

 
 
Drøfting - vidareføring av invest in Fjordane 
 
 

Bakgrunn for saka: 
Invest in Fjordane er den regionale satsinga innanfor Invest in Vestland, som skal bidra til fleire 
investeringar og etableringar i Vestland fylke. Prosjektet vart starta i 2023 som eit treårig samarbeid 
finansiert av Vestland fylkeskommune, med mål om å trekkje til seg og utvikle større, grøne 
industrietableringar i Fjordane. 

Prosjektperioden går ut 31. desember 2025. Fylkeskommunen vurderer arbeidet som vellukka og 
ønskjer å vidareføre satsinga i heile fylket, men føreset at kommunane i Fjordane IPR og næringslivet 
bidreg i eit spleiselag for vidare finansiering. 

Viser til vedlagt brev frå Vestland fylkeskommune der ein ønskjer å drøfte korleis regionrådet skal 
arbeidet vidare med førespurnaden.  

 
Leiar sitt framlegg til vedtak: 
 

1. Saka blir lagt fram for rådet utan tilråding.  
 

 
Vedlegg i saka: 
26.10.2025 Vidareføring av Invest In Fjordane etter prosjektslutt 

31.12.2025 
1797507 

 
Fjordane interkommunalt politisk råd 31.10.2025: 
 
Handsaming: 
Merkanda 

· Regionrådet stiller seg positiv til ei vidareføring av Invest in Fjordane 
· Det blir opp til kvar enkelt kommunestyre å vedta vidare deltaking  
· Drøfting om den vidare organiseringa, i lys av evalueringa, vert det peika på at Invest in 

Fjordane og Region Fjordane bør samlast organisatorisk for å styrke begge satsingane.  
· Legge fram ei eiga sak til neste møte med konkret forslag til både finansiering og 

organisering. 
· Sender tilbakemelding til VLFK om at vi er positive med atterhald om vedtak i dei 11 

kommunane.  
 
 
FIPR- 25/051 Vedtak: 
Leiar sitt framlegg til vedtak: 
 

1. Regionrådet ber om at det blir lagt fram ei eiga sak til neste møte med konkret forslag til både 
finansiering og organisering. 

 
 

 
Saksopplysningar: 
Vestland fylkeskommune ser arbeidet med Invest in-satsingane som eit langsiktig verkemiddel for å 
styrke berekraftig næringsutvikling i heile fylket. Den vidare satsinga handlar om å byggje vidare på 
erfaringane frå dei regionale prosjekta, og utvikle ei meir permanent ordning som skal sikre betre 
koordinering, felles profilering og auka tilgjenge til næringsareal og kompetanse. 

Målet er å vidareføre og styrke samarbeidet mellom kommunar, næringsliv og fylkeskommunen, slik 
at regionane i Vestland kan stå sterkare samla i arbeidet med å tiltrekke seg nye, grøne investeringar 
og industrietableringar. 

I førre rådsmøte vart det peikt på at Fjordane interkommunale politiske råd skal samordne arbeidet 
og vere kontaktpunkt for fylkeskommunen i det vidare samarbeidet. Det som no må drøftast og 
vurderast, er kva type satsingar ein ønskjer å prioritere vidare, og kva område som vil tene Region 
Fjordane best. I tillegg bør ein ta stilling til korleis arbeidet skal organiserast framover, slik at satsinga 
får ei tydeleg forankring og god samhandling mellom kommunane, næringslivet og fylkeskommunen. 

Dersom vi ser dette i samanheng med evalueringa som nyleg er gjennomført i regionrådet, kan det 
vere naturleg å leggje noko av oppfølginga inn i Invest in Fjordane-satsinga. I evalueringa vart det 
peikt på at vi bør vere endå meir strategisk retta mot satsingar som er avgjerande for å lukkast med 
regional utvikling. Regionrådet arbeider no med ein kraftstrategi og eit utkast til samferdselsstrategi, 
som begge kan vere viktige koplingar til den vidare satsinga. 

Det er fleire område som er sentrale for å leggje til rette for nye etableringar i Fjordane – som tilgang 
på kapital, kompetanse, kraft og næringsareal. Invest in Fjordane ser òg at det er behov for meir 
målretta marknadsføring av regionen. Samstundes er det viktig at satsinga har rom for å vere 
dynamisk, slik at ein raskt kan gripe moglegheiter og handle når aktuelle aktørar eller investeringar 
kjem på banen. 

 

Fylkeskommunen legg til grunn 

Under føresetnad av budsjettvedtak i Vestland fylkeskommune, og at kommunane i Fjordane IPR 
ønskjer ei vidareføring av satsinga, skisserer fylkeskommunen ein modell der finansieringa av Invest 
in Fjordane vert vidareført som eit spleiselag mellom kommunane i Fjordane IPR, 

næringsliv/stiftingar og fylkeskommunen. 

For å utløyse fylkeskommunal medfinansiering må aktørane i Fjordane – fasilitert av Fjordane IPR – 
bidra med minimum lik finansiering som fylkeskommunen. Den fylkeskommunale ramma for årleg 
medverknad er sett til inntil kr. 1 000 000. 

Det inneber at ei vidare satsing vil krevje økonomisk medverknad frå kommunane, men òg opne for å 
utløse tilsvarande midlar frå fylkeskommunen og eventuelt næringslivet 

 
Vurdering: 

Saka vert no lagt fram for drøfting i regionrådet. Regionrådet har ikkje mynde til å avgjere om 
kommunane skal gå vidare med satsinga, men bidra til samordning og felles innretting av arbeidet. 
Målet med drøftinga er å vurdere om ein skal førebu ei sak til kommunane for endeleg handsaming. 
 
 
 
 
 


